
+الدرس :

كان زمان فى  مدينة اسمها اريحا وكانت مدينة عظيمة جدا وكان فى راجل غنى جدا من اغنياء المدينة دى اسمة زكا وكان زكا يعمل كرئيس للعشارين لذلك سمى زكا العشار ( العشار الذى يجمع الضرائب بالزيادة من اهل المدينة) وكان عند زكا جنود وحراس كثير اوى وكان زكا قصير القامه  ومكروه من كل الناس بسبب ظلمه  لهم ولانه كان يغش الناس فى حسابتهم مع الضرائب ..... فى يوم من الايام كان زكا يجلس فى مكتبه وسمع هتاف الناس وسمعهم يقلون ان السيد المسيح هايمر من الطريق الرئيسى لمدينة اريحا وان كل الناس تجرى وتتسابق لكى ترى بابا يسوع  فقال زكا لنفسه انا كمان عايز اشوف مين بابا يسوع اللى بيعمل حاجات حلوه  كثير ويشفى الناس ويخفف الالمهم انا كمان هاسيب كل حاجه واجرى معاهم اشوف بابا يسوع وفعلا جرى بسرعة زكا وراح يشوف بابا يسوع ......ولكن لقى زكا الناس كثير اوى والدنيا زحمه جدا جدا وهو طبعا قصير مش عارف يشوف حاجه من الناس الكثير فحزن زكا جدا وقال معقول كدة اجى وماشفش بابا يسوع ..معقول انا نفسى اشوفة جدا واسمع كلامة الجميل…فماذا يفعل زكا ؟؟؟؟ يرجع إلى عمله ولا يرى بابا يسوع  … لا لابد إن أرى بابا يسوع وأصر زكا من داخلة إن يجد حل لكى يرى بابا يسوع  وظل يفكر ويبحث حتى نظر إلى شجرة جميز كبيرة ..ففكر بسرعة إن يتسلق الشجرة ويطلع عليها لكي يرى بابا يسوع ولم يفكر ولم يهتم زكا بآراء الناس وانهم سوف يضحكون علية عندما يجدوا رئيس العشارين وصاحب الحراس والجنود الذين يخافون منه فوق الشجرة ..ولكن كان كل تفكيره فى إن يرى ويسمع بابا يسوع …وفعلا ظل بابا يسوع يمشى حتى وصل إلى الشجرة التى على الطريق التى يجلس فوقها زكا العشار..وكانت المفاجأه إن ترك بابا يسوع الناس جميعا وقرب من الشجرة ونظر إلى فوق إلى زكا وقال له 

بابا يسوع : اسرع وانزل يازكا 

استغرب زكا : بابا يسوع يعرفنى ويعرف اسمى وينادى عليا 

بابا يسوع : زكا اسرع وانزل ينبغى إن امضى اليوم معك فى بيتك 

فرح زكا : كمان يارب هاتقضى اليوم معايا فى بيتى 

فرح زكا جدا جدا ونزل بسرعة وقابل بابا يسوع بالفرحة والابتسام وبدءوا يمشوا فى الطريق إلى بيت زكا …ولكن الناس بدوءا يتكلمون ويتذمرون  ويقولون 

هو بابا يسوع مايعرفش إن زكا دة رئيس العشارين 

هو بابا يسوع مايعرفش إن زكا انسان خاطىء

هو بابا يسوع ازاى يزور الخطاه والعشارين فى بيتهم 

طبعا بابا يسوع كان يعرف كل هذا ولكن بابا يسوع كان يحب كل الناس حتى الخطاه والعشارين لانه كان عنده أمل ورجاء انهم يرجعوا عن خطاياهم .

فى الطريق إلى بيت زكا ظل زكا يفكر فى محبة بابا يسوع له وانه عاملة بكل احترام فى حين إن كل الناس تخاف منه ولا تحترمه ..بابا يسوع يحبه ويعمله على انه صديق وكل الناس تخاف من صدقته فقرر زكا إن يصلح كل الأخطاء التي ارتكبها فى حق الناس ويرد لكل واحد حقة ويعيش فى حياه جديدة ليس فيها ظلم أو غش .. وقف زكا وقال لبابا يسوع 

زكـــــــــــا : اليوم سوف أرد لكل واحد ظلمته أربع أضعاف ما أخذته منه 



  وسأعطى نصف أموالي إلى الفقراء والمساكين 

بابا يسوع : اليوم حصل خلاص لهذا البيت 



انا اليوم مسمحك يازكا عن كل خطاياك التى اعترفت بها لكي ترجع وترد

      

الظلم وتعيش بالأمانة ولا تغش أحد او تظلم أحد مرة أخري


وقال له ايضا انا جئت لكى اخلص الناس من كل خطاياها.
+الاية :- 
+ اليوم حصل خلاص لهذا البيت. (لوقا 9:19)

+This day is salvation come to this house.( Luke 19:9)

+ Le salut est entré aujourd'hui dans cette maison .( Luc 19:9)
+ Heute ist diesem Hause Heil widerfahren .( Lukas 19:9)
 +الهدف من الدرس :




+عدم التكاسل واصرارنا لمقابلة بابا يسوع فى الكنيسة وبالصلاة

+ تعليم لحن :.

بشفاعة والدة الالة القديسة مريم                
 Through the intercessions of the theotokos saint Maria  
يارب انعم لنا بمغفرة خطايانا
O Lord , grant us the forgiveness of our sins.    
نسجد لك ايها المسيح مع ابيك الصالح
We worship you ,O Christ with your good father                    
والروح القدس لانك اتيت وخلصتنا
And the holy spirit , for you have come and saved us

رحمة السلام ذبيحة التسبيح
A mercy of peace ,a sacrifice of praise .

+ كلمات قبطى

  



شوري  =     شوريه 


              انجيلوس =   ملاك
+ مسابقة انا مين ؟

انا مين ؟

انا ليا 11 اخ 


وانا ترتيبى قبل الاخير

ابويا صنع ليا قميص

وكانت فيه الوان كثير

اخواتىغاروا منى

 وقالوا يالا نرمية فى بير

علشان شفتوهم فى حلم 

سجدوا ليا مع انى الصغير

اخواتى العشرة  باعونى

وفى مصر سجنونى وظلمونى

فسرت احلام المساجين 

وعند فرعون خدونى 

وفى مصر عشت عفيف  
وبقيت وزير كبير

    انا مين ؟ 

+مسابقة الايات :

+   طوبى ………. لانهم يتعزون  (متى  5 : 4)
+ Blessed are ………………: for they shall be comforted.  (Mat5:4)

+Heureux les ……….., car ils seront consoles)Matthieu 5:4)

+Glueckselig die ……………., denn sie werden getroestet werden (Matthaeus 5:4)

+   طوبى ………… لانهم يرثون الارض  (متى  5 : 5)

+Blessed are ……………: for they shall inherit the earth. . (Mat5:5)

+Heureux les ……………., car ils hériteront la terre )Matthieu 5:5)

+ Glueckselig die ……………….., denn sie werden das Land ererben (Matthaeus 5:5)

  +   طوبى ………... و ……….. الى البر لانهم يشبعون  (متى  5 : 6)
+Blessed are they which do ………. and ……… after righteousness: for they shall be filled. (Mat5:6)

+Heureux ceux qui ont ……. et ……. de la justice, car ils seront rassasiés  )Matthieu 5:6)

+Glueckselig die nach der ……………. und ………., denn sie werden gesaettigt werden. (Matthaeus 5:6)

